
КӘСІПТІК ОҚУ ОРЫНДАРЫНДАҒЫ СТУДЕНТТЕРДІҢ
ТАНЫМДЫҚ ҚЫЗЫҒУШЫЛЫҚТАРЫН ДАМЫТУ ЖОЛДАРЫ

Алимбаева Т.

Бүгінгі күні жаһандану жағдайында өркениеттіліктің өлшемі, тетігі,
құндылығы ретінде шығармашылық сипаттағы білімнің орны үлкен. Оны
өлшем ретінде қабылдауымыздың себебі, кез келген мемлекеттің рухани да,
әлеуметтік-экономикалық дәрежесі онда өмір сүретін халықтың білім деңгейі
мен меңгерген білім, біліктерін шығармашылықпен қолдана алуына
байланысты.

Білім берудің жаңа бағыттарының басты ерекшелігі- оқытудың
нәтижесін алдын-ала болжап, студенттердің қызығушылықтары мен
ізденімпаздығы негізінде білімі мен біліктерін жетілдіріп, оны сана
«сүзгісінен» терең зерделей отырып, шығармашылық әлеуетін үнемі
дамытуға және рухани толысуға ұмтылысын қалыптастыруды бағдар тұтады.

Студенттердің танымдық қызығушылығын қалыптастыру өте маңызды,
күрделі және көп салалы мәселе болып есептеледі. Қазіргі дидактика
педагогика мен психология жетістігін ескере отыры, қызығушылықпен оқыту
процесінде студенттің оқып-үйрену проблемасын, жан-жақты тұлға ретінде
дамуының қажеттілігі ретінде қарастырады. Н.К.Крупская, С.Т.Шацкий,
Л.И.Божович, А.Н.Леонтьев қызығушылықтың мәнін өз еңбектерінде
қарастырған.

Жеке тұлғаның танымдық қызығушылығы ұлғайған сайын оның өз
бетінше жұмыс істеуі, әзденуі көбейсе, оның шығармашылық қызығушылық
сапасы, қабілетінің артуына бірден-бір себепші.

Қызығушылық (латынша interest- мәні бар, маңызды) – адам ерекше
сезінетін қимылдың нақты себебі. Қызығушылықты жеке тұлғаның өз
әрекетіне бағалық қатынасы деп анықтауға болады. Оқуға, білуге деген
қызығушылық танымдық белсенділіктің қозғаушысы екені белгілі.

Танымдық қызығушылық – бұл оқушының болашағы үшін табысқа жету
дағдыларын қалыптастыру тиіс. Тіл арқылы қалыптасқан танымдық сапаны
арттыруда қолданылатын әдістемеде көрнекілік, үлгі көрсету, проблемалық
ізденістер туғызу, нақты өмір деректеріне жүгіну.  Оқушылардың танымдық
қызығушылығын тілдерді оқыту үрдісінде қалыптастыру, оқушылардың тіл
сабақтары арқылы іс- әрекетке ұмтылдыратын танымдық қызығушылығы,
білім алуға даярлығы, меңгерген біліміне сүйене отырып, танымдық
тапсырмаларды өздігінен шешуі, шығармашылық қабілетінің қалыптасуы, өз
жұмысын өздігінен шешуі, өз жұмысының сапасын бағалауы болып
табылады.


